
Ganeshakritam Shri Radha Stotram

ગણેશકૃતં શ્રીરાધાસ્તોત્રમ્ ૯

ગણેશ ઉવાચ ।
તવ પૂજા જગન્માતર્લોકશિક્ષાકરી શુભે ।
બ્રહ્મસ્વરૂપા ભવતી કૃષ્ણવક્ષઃસ્થલસ્થિતા॥ ૩॥
યત્પાદપદ્મમતુલં ધ્યાયન્તે તે સુદુર્લભમ્ ।
સુરા બ્રહ્મેશશેષાદ્યા મુનીન્દ્રાઃ સનકાદયઃ॥ ૪॥
જીવન્મુક્તાશ્ચ ભક્તાશ્ચ સિદ્ધેન્દ્રાઃ કપિલાદયઃ ।
તસ્ય પ્રાણાધિદેવી ત્વં પ્રિયા પ્રાણાધિકા પરા॥ ૫॥
વામાઙ્ગનિર્મિતા    રાધા દક્ષિણાઙ્ગશ્ચ  માધવઃ ।
મહાલક્ષ્મીર્જગન્માતા તવ વામાઙ્ગનિર્મિતા   ॥ ૬॥
વસોઃ સર્વનિવાસસ્ય પ્રસૂસ્ત્વં પરમેશ્વરી ।
વેદાનાં જગતામેવ મૂલ્પ્રકૃતિરીશ્વરી ॥ ૭॥
સર્વાઃ પ્રાકૃતિકા  માતઃ સૃષ્ટ્યાં ચ ત્વદ્વિભૂતયઃ ।
વિશ્વાનિ કાર્યરૂપાણિ ત્વં ચ કારણરૂપિણી॥ ૮॥
પ્રલયે બ્રહ્મણઃ પાતે તન્નિમેષો હરેરપિ ।
આદૌ રાધાં સમુચ્ચાર્ય પશ્ચાત્કૃષ્ણં પરાત્પરમ્॥ ૯॥
સ એવ પણ્ડિતો યોગી ગોલોકં યાતિ લીલયા ।
વ્યતિક્રમે મહાપાપી બ્રહ્મહત્યાં લભેદ્ધ્રુવમ્॥ ૧૦॥
જગતાં ભવતી માતા પરમાત્મા પિતા હરિઃ ।
પિતુરેવ ગુરુર્માતા પૂજ્યા વન્દ્યા પરાત્પરા॥ ૧૧॥
ભજતે દેવમન્યં વા કૃષ્ણં વા સર્વકારણમ્ ।
પુણ્યક્ષેત્રે મહામૂઢો યદિ નિન્દતિ રાધિકામ્॥ ૧૨॥
વંશહાનિર્ભવેત્તસ્ય દુઃખશોકમિહૈવ ચ ।

પચ્યતે નિરયે ઘોરે યાવચ્ચન્દ્રદિવાકરૌ॥ ૧૩॥
ગુરુશ્ચ જ્ઞાનોદ્ગિરણાજ્જ્ઞાનં સ્યાન્મન્ત્રતન્ત્રયોઃ ।
સ ચ મન્ત્રશ્ચ તત્તન્ત્રં ભક્તિઃ સ્યાદ્ધ્રુવયોર્યતઃ॥ ૧૪॥
નિષેવ્ય મન્ત્રં દેવાનાં જીવા જન્મનિ જન્મનિ ।
ભક્તા ભવન્તિ દુર્ગાયાઃ પાદપદ્મે સુદુર્લભે॥ ૧૫॥
નિષેવ્ય મન્ત્રે શમ્ભોશ્ચ જગતાં કારણસ્ય ચ ।
તદા પ્રાપ્નોતિ યુવયોઃ પાદપદ્મં સુદુર્લભમ્॥ ૧૬॥
યુવયોઃ પાદપદ્મં ચ દુર્લભં પ્રાપ્ય પુણ્યવાન્ ।
ક્ષણાર્ધં ષોડશાંશં ચ નહિ મુઞ્ચતિ દૈવતઃ॥ ૧૭॥
ભક્ત્યા ચ યુવયોર્મન્ત્રં ગૃહીત્વા વૈષ્ણવાદપિ ।
સ્તવં વા કવચં વાઽપિ કર્મમૂલનિકૃન્તનમ્ ॥ ૧૮॥
યોજયેત્પરયા ભક્ત્યા પુણ્યક્ષેત્રે ચ ભારતે ।
પુરુષાણાં સહસ્રં ચ ત્વાત્મના સાર્ધમુદ્ધરેત્॥ ૧૯॥
ગુરુમભ્યર્ચ્ય વિધિવદ્વસ્ત્રાલઙ્કારચન્દનૈઃ ।
કવચં ધારયેદ્યો હિ વિષ્ણુતુલ્યો ભવેદ્ધ્રુવમ્॥ ૨૦॥
ઇતિ બ્રહ્મવૈવર્તપુરાણે શ્રીકૃષ્ણજન્મખણ્ડે પૂર્વભાગે
ચતુર્વિંશાધિકશતતમાધ્યાયાન્તર્ગતં   ગણેશકૃતં
શ્રીરાધાસ્તોત્રં સમાપ્તમ્ ।
બ્રહ્મવૈવર્તપુરાણ । શ્રીકૃષ્ણજન્મ, ઉત્તરભાગ । અધ્યાય ૧૨૪/૩-૨૦॥

